
DU GRAND-DUCHE DE LUXEMBOURG

Ministere (

Luxembourg, le 29/06/2021

Service central de législation
Monsieur Marc Hansen
Ministre aux Relations avec le Parlement

Objet: Question parlementaire n°4346

Monsieur le Ministre,
Jail’honneur de vous communiquer en annexe la réponse a la question parlementaire
n°4346 tout en vous priant de bien vouloir en assurer la transmission a Monsieur le

Président de la Chambre des Députés.

Recevez, Monsieur le Ministre, I'expression de mes sentiments distingués.

Le Ministre de I'Energie,
MM"’”M““

Claude Turmes



Réponse commune de Monsieur le Ministre de I'Energie et de Madame la Ministre de I’Environnement,
du Climat et du Développement durable a la question parlementaire n°4346 du 21 mai 2021 de
I’honorable député, Monsieur Fernand Kartheiser au sujet de I’énergie nucléaire

1. Gétt et am Moment schonns ee konkrete “ projet commun de promotion d’énergies
renouvelables dans la région frontaliére ”’ ?

lwwert déi direkt Grenzregioun eraus, kann een zwee Voleten énnerscheeden:
- EeVolet Infrastruktur:

Wat elo déi onméttelbar regional Kooperatioun ubelaangt, gétt et am Berdich Waasserstoff z.B. de Projet
Mosahyc vu Creos Daitschland a GRTgaz, bei dem ENCEVO och eng eventuell Verldngerung vun enger
Waasserstoff-Leitung op |étzebuergeschen Territoire analyséiert. Weider Detailer zu désem Projet
befannen sech an de jeeweilegen Antwerten op d’QP 2486 vum 6 Juli 2020, an d’QP 2851 vum
18 September 2020.

Och ginn am Berdich Waasserstoff Gespréicher gefouert an der Grouss-Regioun, an der BENELUX Unioun
a mat de Memberstaaten vum Pentalateralen Energieforum (BENELUX, Daitschland, Frankréich, Eistraich
a Schwaiz) fir niewent engem verstderkten interconnectéiertem Stroumnetz och eng grenziwwergréifend
Waasserstoffinfrastruktur opzestellen. Létzebuerg hélt hei aktiv un den Diskussiounen an dem Ausschaffe
vu gemeinsame Positiounen a Studien deel.

- Ee Berdich vun der Produktioun vun erneierbaren Energien:

Am europdesche Kader huet Létzebuerg an deene leschte Joer verschidde Kooperatioune mat Linner
(Estland a Litauen) gehat fir gemeinsam den Ausbau vun den erneierbaren Energien an Europa weider ze
dreiwen. Létzebuerg setzt weiderhin op dés Kooperatiounen, sou lafe lo och Diskussioune mat méi no’en
Lanner wéi z.B. mat Danemark. Dédnemark plangt énner anerem eng Energie-Insel a méttelfristeg kéint
och Létzebuerg duerch dat westeuropdescht Stroumnetz dovunner profitéieren.

Ausserdeem ginn et Méiglechkeeten iwwer deen nei geschaaften sou genannten “EU financing
mechanism” fir erneierbar Energié lanneriwwergraifend Projeten ze finanzéieren. Och do hélt Létzebuerg
deel, an déi éischt Projete solle sech bis Enn dést Joer, respektiv Ufank nachst Joer konkretiséieren. Wéi
eng Lanner, an op dat regional Projete sinn, ass am Moment nach oppe well et dovunner ofhankt ob
genuch Lanner mat erneierbare Kapazitéite matmaachen, an ob genuch Contributioune kénne gesammelt
ginn.

Et sief nach ofschléissend ugemierkt datt am Kontext vun der regionaler Kooperatioun (an a Form vun
engem sougenannte “statisteschen Transfert”) ee sécherstelle muss, datt d’Nopeschland en Iwwerschoss
un erneierbaren Energié bereetstellt an désen zu engem akzeptabele Prdis op Létzebuerg transferéiere
wéll, wat am Moment net de Fall ass.




2. WEéi gesiiit Létzebuerg d’Zukunft vun der ziviller Atomenergie an der Européescher Unioun,
esouwuel wat d’Zuel vun de Staaten ugeet, déi d’Atomenergie benotzen, wéi och d’Zuel an
den Typ vun de Reakteren, déi absolutt Produktiounscapacitéiten am Berdich vun der
Atomenergie an hire prozentualen Undeel un den totalen Energiebesoinen an der Unioun?

Eis Nopeschlanner, Dditschland an d’Belsch, klammen aus der Atomkraaft eraus, och Spuenien huet
dése Schrétt annoncéiert. Frankrdich plangt den Undeel vun Atomkraaft u senger nationaler
Produktioun daitlech ze reduzéieren a waert bis 2035 14 Reakteren zoumaachen. Dowéinst wiert den
Undeel vun Atomkraaft an der europdescher Stroumversuergung an den nachsten 10-15 Joer diitlech
erofgoen. Et ass och ervirzehiewen, datt geplangten Atomkraaftwierker oft an der Realisatioun déitlech
méi deier ginn an och oft enorm Retarden op den offiziellen Zaitplang hunn.

Wat d’Versuergungssécherheet ugeet, huet Létzebuerg selwer an enger gemeinsamer Etiid mat den
dditsche Bundeslanner Rheinland-Pfalz a Saarland nogewisen, datt eis Versuergung och ouni de Betrib
vum Atomkraaftwierk Cattenom assuréiert ass.

3. An hirem Spezialbericht zur Klimakris “Global warming of 1.5°C. An IPCC Special report on the
impacts of global warming of 1.5°C above preindustrial levels and related global greenhouse
gas emission pathways, in the context of strengthening the global response to the threat of
climate change, sustainable development, and efforts to eradicate poverty” huet de
Weltklimarot 2018 Szenarien ausgerechent, fir ze erméttelen, wéi bei sénkenden CO2-
Emissiounen de weltwditen Energiebedarf trotzdeem gedeckt kéint ginn. An de meeschte vun
den 89 Szenarien, déi vum Weltklimarot kalkuléiert goufen, hélt den Undeel vun
Nuklearenergie a fossile Brennstoffer bis 2050 zou. De Weltklimarot schreift am Hibléck op
d’Nuklearenergie : ‘comparative risk assessment shows health risks are low per unit of
electricity production’. Wéi steet den Héir Minister zu dése Conclusioune vum Weltklimarot?

Wichteg ass ervirzestraichen, datt de Weltklimarot d’'Mesuren am Berdich vun der Energieeffizienz, de
méi staarke Remplacement vun de fossillen duerch d’erneierbar Energien a Mesuren am Berdich vun der
Landwirtschaft als wichtegste Levier am Beraich Klimaschutz gesait. Ausserdeem ginn d’Zuel vun de
Projeten an Techniken am Beraich vun den erneierbaren Energien @mmer méi erop, an d’Kdschten
émmer méi erof. Laut “Bloomberg New Energy Finance” lait de Prdis vun Atomstroum méttlerweil bis zu
véier mol esou héich, wéi deen deen duerch erneierbar Energié produzéiert gétt.

D’Atomkraaft ass net néideg, fir eis Klimaschutzziler ze erreechen, mee eng deier a geféierlech Technik,
déi eng ganz Rei nei Problemer am Berdich vum Traitement vun den nuklearen Offdll schaaft. Létzebuerg
schwatzt sech dowéinst an sengem nationalen Energie- a Klimaplang an a sengem Klimaschutzgesetz
kloer géint Atomkraaft aus a setzt op cibléiert Aktiounen an alle Secteuren, an d’Promotioun vun
Energieeffizienz a vun den erneierbaren Energien, déi eng reell Alternative zur Atomkraaft sinn.

